
   Эй, турăçăм, эс, Ĕненӳ — Аслă Турă,

Сенкер ĕмĕтпе витĕнсе,

Миçе этеме çын эс турăн,

Тата миçене турăн тĕссĕр тетте,

Чее чĕлхӳпе илĕртсе.



Пин çыннăн, чăнах та пуль,

пин те пĕр турă.

Тĕнче еккипе килĕшсе,

Шуйттан чуринчен те, тен, эс турă турăн.

Ăна кĕтмелле, чĕнмелле мар тĕлте

Мăнаçлăн тăратăн кĕтсе.



Элек-и унта е эрех ятлă турă!

Пĕр пурнăç çавах пĕр тесе,

Чунран та вара чунсăр турăн:

Ем-ешĕл çĕрпе кăн-кăвак пĕлĕте

Хупласшăн хура тĕспеле.



«Эй, турăçăм, эс, Ĕненӳ — Аслă Турă,

Ярсам ман пата тĕрĕс пурнăç турри», —

Тесе эп кĕлтурăм. Кĕлтурăм...

  